
Husus-ı âtiyyül-beyanın mahallinde istima' ve faslı içün bu fakire hitaben sadır olan fermân-1 

âlimucibince araf-1 şer'i mutahherden bil-iltimas Mevlana baş katib Hasan Efendi ibni Mahmud 

Efendi irsal olunup ol dahi zeyl-i kitabda mestûrul-esâmi olan müslimîn ile medine-i Üsküdar'da 

medfun meşayıh-ı izamdan Divani zade şeyh Mustafa Efendi zaviyesinde müteveffa Arslan ağa 

bina eylediği camii şerifi mürtezikalarının vazifeleri ve rugan-ı şem' ve rugan-1 zeyt bahası içün 

Konyada vaki Atpazarında bina ve vakfeylediği Validehanı dimekle marufhana varub akd-i meclis-i 

şer'i nebevi eyledikde han-1 mezburun müste'ciri ve mütevellisi olan Mustafa bin Abdurrahman 

nam kimesne tarafından vekili şer'isi olan iş bu râfi'ul-kitâb es-Seyyid el-Hac Süleyman bin el-Hac 

Mahmud nam kimesne ile han-1 mezbura muttasıl iki bab mağaza odasına malik olan Safiye bint-i 

Íbrahim nam hatun ve br bab mağaza odasının maliki olan Mehmed Beşe ibni Halil nam kimesneler 

meclis-i ma'kud-u mezburda han-ı mezkura muttasıl el-Hac Abdülfettah çavuş müceddeden bina ve 

vakfeylediği hanın berat-ı âlişân ile mütevellisi olan sulbi oğlu Abdullah Çavuş mahzarında her biri 

üzerine dava ve takriri kelam idüb evvela vekili merkum es-Seyyid el-Hac Süleyman takriri kelam 

idüb mezbur Abdullah Çavuşun babası iş bu hazır bil-meclis el-Hac Abdulfettah Çavuş 

müceddeden bina ve vakfeylediği han marruz-zikr valide hanının duvarından bir mikdarına muttasıl 

olmağla keşfinden han-1 mezburun tabaka-i süflasında olan odalara zararı olub ve han-1 mezburun 

iki buçuk zira' arsa-i haliyeye bina etmekle vakfa külli zararı olmağın mürtezika ve mütevelli-i vakf 

devlet-i aliyyeye teşekki etmeleriyle sadır olan ferman-1 âli mucibince mezbur Abdullah Çavuşdan 

sual olunub takriri tahrir ve zararı men' ve def olunması matlubumdur didikde saniyen mezkura 

Safiyye Hatunun ve mezbur Mehmed Beşe iş bu muayene ve müşahede olunan üç bab mağazaya 

mârruz-zikr karizden neşf ve içleri dolu çirkab ve bilküliye içlerine girme mümkün olmamağla 

zararımız men' ve def' olunmak matlubumuzdur didiklerinde sadır olan fermân-ı âli mezburân el- 

Hac Abdülfettah Çavuş ve Abdullah Çavuş müvacehelerinde feth ve kıraat olundukdan sonra 

gibbes-sual mezbur Abdullah Çavuş cevabında Babam bina eylediği han karizinin mârruz-zikr 

valide hanı nın dıvarına ve üç aded mağazaya zararı olduğu malumolmayub ve bana dahi agah 

etmediler ba’del-yevm zararı olduğu malum olub her ne vecihle mümkün olursa zararlarını def 

ederim didikde mârruz-zikr kariz tathir ve ba'dehu kariz ile han dıvarı beynine taş ve kirec ile 

müceddeden muhkem bina idüb han duvarına zararın def ve mârruz-zikr üç aded mağazaların dahi 

zararlarını men' ve def'a mezbur el-Hac Abdullah çavuşa tenbih edildiğini Mevlana mezbur 

mahallinde ketb ve maan ba's olunan çukadar Hasan bin Abdullah ile meclis-i şer'a gelüb ala 

vuku'ihi haber virmeğin ma veka'a bit-taleb ketb olundu. Filyevmis-salis aşera min şehri Rebiulâhir 

lisene tis'a ve 1şrîn ve miete ve elf. 13 Rebiulâhir 1129 

